
ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
 
ᐃᒪᐃᑕᐅᓂᐊᕐᓗᓂ 
 

ᖃᐅᔨᒪᔾᔪᑎᒃᓴᖅ:      ᖃᓄᖅᑑᖅᑕᐅᔪᒃᓴᖅ: X 
 
ᐱᔾᔪᑎ: ᐱᖁᔨᕗᖔᕈᑎ ᓴᖅᑭᑕᐅᖁᓪᓗᒍ ᐅᓄᕈᓐᓃᕐᓂᖏᓐᓄᑦ ᕿᖓᐅᑦᒥ ᑐᒃᑐᖏᑦ. 
 
ᐱᓕᕆᐊᖑᓂᑯᑦ:   
• ᕿᑎᐊᓂᒐᓚᒃ 1980 ᖃᓂᑎᒋᔪᑦ ᓇᑉᐸᖓᓄᑦ ᒥᓕᐊᓐ ᕿᖓᐅᑦᒥ ᑐᒃᑐᐃᑦ ᐱᑕᖃᓚᐅᕐᑐᑦ 

ᐊᕐᕌᒍᑕᒫᖅᓯᐅᑎᖏᓐᓄᑦ ᐅᓄᕐᓂᖏᓐᓄᑦ. 2006-ᒥᑦ 2009-ᒧᑦ ᑐᒃᑐᐃᑦ ᐅᓄᕈᓐᓃᕆᐊᓚᐅᕐᑐᑦ 32,000 
ᑐᒃᑐᓄᑦ. ᑐᒃᑐᐃᓪᓗ ᓇᓚᐅᑦᑖᖅᑕᐅᓚᐅᖅᑐᑦ 35,000-ᖑᓇᓱᒋᔭᐅᓪᓗᑎᒃ 2012-ᒥᑦ ᓇᓗᓇᐃᖅᓯᓪᓗᓂ 
ᑐᒃᑐᐃᑦ ᐅᓄᕐᓂᖏᑦ ᑕᒡᕙᓂᔅᓴᐃᓐᓈᖏᓐᓇᕐᓂᖏᓐᓂᑦ 2009−ᒥ 2012-ᒧᑦ (ᐊᔾᔨᙳᐊᖅ 1). 

• ᑎᓯᐱᕆ 2010-ᒥ ᓄᑖᖅ ᐊᐅᓚᑦᑎᓂᕐᒧᑦ ᐊᑐᐊᒐᐃᑦ ᐱᔭᐅᓚᐅᕐᑐᑦ ᓄᓇᑦᓯᐊᒧᑦ ᓴᖅᑮᖁᔨᓪᓗᑎᒃ 
ᐱᓗᐊᕐᑕᐃᓕᒪᓂᕐᒧᑦ ᐃᓱᒫᓘᑎᒃᓴᓂᑦ. ᑖᓐᓇ ᐃᓚᐅᑎᑦᑎᓪᓗᓂ ᒪᑐᓯᓂᕐᒥᑦ ᓂᐅᕕᐊᒃᓴᖃᖃᑦᑕᕐᓂᕐᒥᑦ 
ᐊᖑᑕᐅᔪᓂᑦ ᐊᒻᒪᓗᑦᑕᐅᖅ ᐃᓱᓕᑦᑕᕐᕕᖃᕐᑎᑕᐅᓂᕐᓂᑦ ᓄᓇᖃᖅᑳᖅᓯᒪᔪᓄᑦ ᐊᖑᓇᓱᖕᓂᕐᒥᑦ 
ᐊᖏᓛᖑᔪᓐᓇᕐᓗᖑ 300 ᑐᒃᑐᐃᑦ.  

• ᓄᓇᕗᒻᒥ, ᕿᖓᐅᑦᒥ ᑐᒃᑐᐃᑦ ᐊᖑᓇᓱᒃᑕᐅᓲᑦ ᖁᕐᓗᕐᑐᕐᒥᐅᓄᑦ, ᕿᖓᐅᑦᒧᑦ, ᐅᒥᖕᒪᒃᑑᕐᒥᐅᓄᓪᓗ 
(ᓇᓚᐅᑦᑖᖅᑕᐅᓯᒪᓪᓗᓂ ᑕᒪᒃᑭᕐᓗᒋᑦ ᐊᖑᓇᓱᒃᑕᐅᔪᓐᓇᕐᑐᑦ 100 ᐊᕐᕌᒍᒧᑦ, ᑕᐃᑲᙵᑦ 70−ᖑᔪᑦ 
ᐊᑭᓖᓪᓗᑎᒃ ᐊᖑᓇᓱᒃᑎᓄᑦ). ᑐᒃᑐᐃᑦ ᐃᒻᒪᑲᓪᓚᒃ ᖁᑦᑎᒃᐸᓚᐅᕐᑐᑦ ᖃᓂᓐᓂᕐᓴᐅᓪᓗᑎᒡᓗ ᖁᕐᓗᕐᑐᕐᒧᑦ, 
ᑕᐃᑲᓂ ᓄᓇᓕᐅᔪᑦ ᐊᖑᓇᓱᒃᐸᓚᐅᕐᒥᔪᑦ ᑐᒃᑐᓂᑦ. 

• ᔫᓂ 2014-ᒥ, ᖃᐅᔨᓴᓚᐅᖅᑐᑦ ᖃᖓᑕᓲᒃᑯᑦ ᓄᕐᕆᐅᒻᒪᕆᓕᖅᑎᓪᓗᒋᑦ. ᓇᓚᐅᑦᑖᓚᐅᖅᑐᑦ ᓄᕐᕋᐃᑦ 
ᖃᔅᓯᐅᓂᖏᓐᓂᒃ 3,594 ± 2,133 ᑕᑯᓪᓗᒍᑦ 14,390 ± 6,109 ᔫᓂ 2012-ᒥᑦ.  ᑖᓐᓇ ᖃᐅᔨᓴᕐᓂᖅ 
ᓇᓗᓇᐃᖅᓯᔪᖅ ᕿᖓᐅᑦ ᑐᒃᑐᖏᑦ ᐃᕐᓂᐅᕐᕕᖏᓐᓂ (ᐅᑭᐅᓖᑦ ᐊᑕᐅᓯᕐᒥᑦ ᐅᖓᑖᓂᓗ) 
ᐅᓄᕈᓐᓃᕆᐊᕐᓂᖅᓴᐅᖕᒪᑕ 2013 ᐊᒻᒪ 2014 ᐊᑯᓐᓂᐊᓂ.  

• ᑭᖑᓂᑦᑎᓐᓂ, ᐃᕐᓂᐅᕐᕕᖕᓂ ᖃᐅᔨᓴᕐᓃᑦ ᑕᑎᒋᔭᒃᓴᐅᓪᓗᑎᒃ ᑭᖑᓪᓕᕐᒨᖓᔪᓄᑦ ᐱᑕᖃᐅᕐᓂᖓᓄᑦ 
ᖃᐅᔨᑲᑕᖕᓂᕐᒧᑦ ᐅᓄᕐᓂᖏᓐᓂᑦ ᖃᓄᐃᓕᕙᓪᓕᐊᕙᖕᓂᖏᓐᓂ ᐊᔾᔨᒋᙱᖦᖢᓂᐅᒃ ᑕᒪᒃᑭᕋᓱᒃᖢᒋᑦ 
ᐅᓄᕐᓂᖏᓐᓂᑦ ᖃᐅᔨᓴᕐᓂᕐᓂᑦ ᖃᓄᐃᓕᕙᓪᓕᐊᕙᖕᓂᖏᓐᓂᒡᓗ ᐊᑐᕐᖢᒍ ᖃᖓᑕᓲᒃᑯᑦ 
ᐊᔾᔨᓕᐅᕈᑎᓄᑦ−ᖃᐅᔨᓴᕈᑎᓄᑦ ᐊᑐᖅᑕᐅᖃᑦᑕᖅᑐᒥ. 

• ᑎᓯᐱᕆ 2014-ᒥ ᓄᓇᑦᓯᐊᖅ ᐊᑐᓕᖅᑎᑦᑎᓪᓗᓂ ᐊᖑᓇᓱᖕᓂᕐᒧᑦ ᐊᖏᕈᑎᒥᑦ 2014-2015 ᐅᑭᐅᒃᑯᑦ 
ᐊᖑᓇᓱᖕᓇᓕᕌᖓᑦ. ᐱᔪᓐᓇᕐᑎᑦᑎᔪᑦ ᐊᖑᓇᓱᖕᓂᕐᒥᑦ 15-ᓂᑦ ᐊᖑᓇᓱᒃᑕᐅᔪᓐᓇᕐᑐᓂᑦ ᐊᔾᔨᐅᖏᑦᑐᑎᒍᑦ 
ᐱᔪᓐᓇᐅᑎᒃᑯᑦ, ᖁᕕᐊᓱᒍᑎᖃᕐᓂᐊᕐᑎᓪᓗᒋᑦ.  

ᐊᔾᔨᙳᐊᖅ 1 ᖃᐅᔨᓴᕐᑕᐅᓂᑯᕕᓃᑦ ᕿᖓᐅᑦ ᑐᒃᑐᖏᓐᓄᑦ 1986−ᒥ 2012−ᒧᑦ.  

 
ᒫᓐᓇᐅᔪᖅ ᖃᓄᐃᓕᖓᓂᖓ 
• ᕿᖓᐅᑦ ᑐᒃᑐᖁᑎᖏᑦᑕ ᐅᓄᕈᓐᓃᕆᐊᕐᓂᖏᑦ ᐅᒃᐱᕆᔭᐅᕗᖅ ᑕᐃᒪᓐᓇ 

ᐊᑐᖅᑕᐅᖃᑦᑕᖅᑐᑐᖃᒃᑰᕋᓱᒋᔭᐅᓪᓗᓂᑦ.  ᖃᐅᔨᒪᔭᐅᙱᓚᖅ ᖃᓄᖅ ᑐᒃᑐᓐᓇᓱᖃᑦᑕᕐᓂᖅ ᐊᓯᖏᓪᓘᓐᓃᑦ 
ᐃᓄᖕᓂ ᖃᓄᐃᓕᐅᕈᑕᐅᔪᑦ ᓲᕐᓗ ᐅᔭᕋᒃᓯᐅᕐᓂᖅ ᐅᔭᕋᖕᓂᐊᕐᓂᕐᓗ ᐅᓄᕈᓐᓃᖅᐸᓪᓕᐊᔾᔪᑕᐅᖕᒪᖔᑦ. 

• ᐅᖃᖃᑎᒌᖏᓐᓇᖅᑐᑦ ᕿᓚᒻᒥᐅᔪᒃᑯᑦ ᐊᑯᓂᐅᔪᒃᑯᓪᓗ ᐊᐅᓚᑦᑎᔾᔪᑎᒃᓴᓂᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᑎᒥᐅᔪᑦ, ᑭᒃᑯᑐᐃᓐᓇᐃᑦ ᓄᓇᖃᖅᑳᖅᓯᒪᔪᓪᓗ ᒐᕙᒪᖏᑦ ᓄᓇᑦᓯᐊᕐᒥ, ᐊᒻᒪᓗ ᓄᓇᑦᓯᐊᖅ ᒐᕙᒪᖓ. 
 

• ᖃᐅᔨᔭᐅᓯᒪᔪᑦ ᔫᓂ 2015-ᒥᑦ ᖃᐅᔨᓴᖅᑎᓪᓗᒋᑦ ᕿᖓᐅᑦ ᓄᕐᕆᐅᕐᕕᖓᓂ 
ᐅᓄᕈᓐᓃᕆᐊᒃᑲᓐᓂᕐᓂᖓᓂᑦ ᓄᕐᕆᐅᖅᑐᑦ, ᓇᓚᐅᑦᑖᖅᑕᐅᓪᓗᓂ 8,075 ᐊᕐᓇᓪᓗᐃᑦ ᑕᑯᓪᓗᒍᑦ 14,390 
ᔫᓂ 2012-ᒥᑦ. 
   

• ᓄᑖᖑᔪᖅ 2015 ᖃᓄᖅ ᐅᓄᖅᑎᒋᓂᖏᓐᓂᑦ ᓇᓚᐅᑦᑖᖅᑕᐅᓯᒪᔪᖅ 19,700 ᕿᖓᐅᑦ ᑐᒃᑐᖁᑎᖏᑦ, 
ᐅᓄᙱᓐᓂᖅᓴᒻᒪᕆᐅᓪᓗᓂ 2012-ᒥᑦ ᓇᓚᐅᑦᑖᖅᑕᐅᓂᑯᒥᑦ 35,000 ᑐᒃᑐᐃᑦ. 2015-ᒥᑦ 
ᓇᓚᐅᑦᑖᖅᑕᐅᔪᖅ 37%-ᒥ ᐅᓄᙱᓐᓂᖅᓴᐅᑎᒋᕗᖅ 2012-ᒥᑦ ᓇᓚᐅᑦᑖᖅᑕᐅᓂᑯᒥᑦ ᐊᕐᕌᒍᑕᒫᖅ 
ᐅᓄᕈᓐᓃᕆᐊᖅᑎᒋᕙᒃᖢᓂᑦ 14%-ᒥᑦ. 

• ᖃᐅᔨᓴᒃᑲᓐᓂᕈᑕᐅᔪᑦ ᓇᓗᓇᐃᕈᑕᐅᕗᑦ ᐅᓄᕈᓐᓃᖅᐸᓪᓕᐊᖏᓐᓇᕐᓂᖓᓂᑦ: ᐅᓄᙱᓐᓂᖅᓴᐅᕗᑦ 
ᐊᕐᓇᓪᓗᐃᑦ ᓄᕐᕋᐃᑦ ᖃᔅᓯᐅᑎᒋᓂᖏᑦ. 

 
 
ᐱᓕᕆᑎᑦᑎᓃᑦ: 
• ᐊᑖᓃᑦᑐᑦ ᐱᓕᕆᑎᑦᑎᓃᑦ ᐋᖅᑭᒃᓱᕐᑕᐅᓚᐅᕐᑐᑦ ᐱᓗᐊᕐᑕᐃᓕᓂᕐᒧᑦ ᐱᔾᔪᑎᓄᑦ:  

o ᓯᑎᐱᕆ 9, 2014 - ᖁᕐᓗᕐᑐᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ  
o ᓯᑎᐱᕆ 22, 2014 - ᖁᕐᓗᕐᑐᖅ ᓄᓇᓕᖕᒥ ᖃᐅᔨᒃᑲᐃᔾᔪᑏᑦ ᐱᓕᕆᑎᑦᑎᓃᓪᓗ  
o ᐅᑐᐱᕆ 1, 2014 - ᐅᒥᖕᒪᒃᑑᖅ ᕿᖓᐅᑦᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᑎᓪᓗᒋᑦ  
o ᐅᑐᐱᕆ 9-10, 2014 - ᑲᑎᒪᑐᐃᓐᓇᕐᑎᓪᓗᒋᑦ 1, ᓄᓇᕗᒻᒥ ᒐᕙᒪᒃᑯᑦ (GN) ᐊᒻᒪᓗ ᓄᓇᕗᑦ 

ᑐᙵᕕᒃᑯᑦ (NTI) ᐃᓚᐅᖃᑕᐅᑎᓪᓗᒋᑦ  
o ᐅᑐᐱᕆ 15-18, 2014 – ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KRWB) ᐊᕐᕌᒍᑕᒫᖅᓯᐅᑦ 

ᑲᑎᒪᓂᖓᓂ 
o ᐅᑐᐱᕆ 22-23, 2014 - ᑲᑎᒪᑐᐃᓐᓇᕐᑎᓪᓗᒋᑦ 2, ᓄᓇᕗᒻᒥ ᒐᕙᒪᒃᑯᑦ ᐃᓚᐅᑎᓪᓗᒋᑦ   
o ᐅᑐᐱᕆ 31, 2014 - ᖁᕐᓗᕐᑐᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ  

• ᐅᖃᖃᑎᖃᓚᐅᖅᑐᑦ ᐊᑐᓕᖅᑎᑦᑎᓚᐅᑲᖕᓂᕐᒧᑦ ᖃᔅᓯᓂᒃ ᓂᕐᔪᑎᒍᓐᓇᕐᓂᕐᒥᑦ 100-ᓂᒃ ᓄᓇᕗᑦ 
ᑐᙵᕕᒃᑯᓐᓂᑦ, ᕿᖓᐅᑉ ᐅᒥᖕᒪᑑᓪᓗ ᐊᖑᓇᓱᒃᑐᓕᕆᔨᖏᓐᓂᑦ, ᕿᑎᕐᒥᐅᓪᓗ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂ ᔮᓄᐊᕆ 30, 2015-ᒥᑦ ᐊᒻᒪᓗ ᕖᕝᕗᐊᕆ 11, 2015-ᒥᑦ ᖁᕐᓗᖅᑑᖅ 
ᐊᖑᓇᓱᒃᑐᓕᕆᔨᖏᑦ.  ᐃᓕᑕᖅᓯᓯᒪᔪᖃᓚᐅᖅᑎᓪᓗᒍᑦ ᐊᖑᓇᓱᓗᐊᖅᑕᐃᓕᒪᔭᕆᐊᖃᕐᓂᕐᒥᑦ 
ᑭᒡᓕᖃᖅᑎᑕᐅᔭᕆᐊᖃᕐᓂᖓᓂᓪᓗ, ᐊᖏᖃᑎᒌᒃᑐᖃᓚᐅᙱᑦᑐᖅ ᑐᒃᓯᕋᐅᑕᐅᔪᒥᑦ ᑐᒃᑐᒍᓐᓇᕐᓂᕐᒧᑦ 100-
ᓂᒃ. 

• ᔮᓄᐊᕆ 14-15, 2016-ᒥᑦ, ᒪᓕᒃᖢᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᑐᕈᓯᖓ, ᐃᖃᓗᒃᑑᑦᑎᐊᖅ, ᖁᕐᓗᖅᑑᖅ, 
ᕿᖓᐅᑦ ᐅᒥᖕᒪᑑᓪᓗ ᐊᖑᓇᓱᒃᑐᓕᕆᔨᒃᑯᖏᑦ, ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᑦ 
ᑐᙵᕕᒃᑯᓪᓗ ᖃᐅᔨᑎᑕᐅᓚᐅᖅᑐᑦ ᐋᖅᑭᒋᐊᖅᓯᒪᔪᒥᑦ ᓄᓇᕗᑦ ᒐᕙᒪᐅᑉ ᐊᑐᖁᔭᖓᓂᑦ ᖃᔅᓯᓂᒃ 
ᑐᒃᑐᒍᓐᓇᕐᓂᕐᒥᑦ 30 ᐊᖑᑎᑦ ᑐᒃᑐᓂᑦ. 
  

• ᓯᕗᓂᒃᓴᒥᑦ ᐅᓄᕈᓐᓃᖅᐸᓪᓕᐊᓂᖏᑦ ᑐᒃᑐᐃᑦ ᐊᖏᕈᑕᐅᓚᐅᕋᓗᐊᖅᑎᓪᓗᓂᑦ, ᐊᖏᖃᑎᒌᒍᑕᐅᓚᐅᙱᑦᑐᖅ 
ᖃᔅᓯᓂᒃ ᓂᕐᔪᑎᒍᓐᓇᕐᓂᖅ.  

• ᐅᓄᖅᓯᕙᓪᓕᐊᑦᑎᐊᖁᓪᓗᒋᑦ, ᐊᖑᓇᓱᒃᑐᓕᕆᔨᓕᒫᑦ ᐊᑐᓕᖁᔨᔪᐃᓐᓇᐅᓚᖅᑐᑦ ᐅᓄᖅᓯᒋᐊᖁᓪᓗᒍᑦ 
ᐊᖑᓇᓱᖕᓂᐅᕙᒃᑐᑦ ᑐᒃᑐᓐᓇᓱᐊᖅᐸᒃᑐᓂᑦ (ᐊᒪᕈᓪᓗᐊᑕᑦ) , ᐸᐸᑦᑎᓂᖅ ᓄᕐᕆᐅᕐᕕᐅᕙᒃᑐᓂᑦ 
ᐊᑯᓂᐅᔪᒧᓪᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐅᖅᐸᓪᓕᐊᓗᒍᑦ (ᐊᐅᓚᑦᑎᓂᕐᒧᑦ ᐸᕐᓇᐅᑎ)  ᐃᓚᐅᑎᑦᑎᓗᓂᑦ 
ᐊᑐᖅᐸᒃᑐᓕᒫᓂᑦ. 

 

ᐊᑐᓕᖁᔭᐅᔪᑦ 
• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᑐᓕᖅᑎᑦᑎᓗᑎᒃ ᖃᔅᓯᓂᒃ ᓂᕐᔪᑎᒍᓐᓇᕐᓂᕐᒥᑦ 30 ᐊᖑᑦ ᑐᒃᑐᓂᑦ 

ᕿᖓᐅᑦ ᑐᒃᑐᖁᑎᖏᓐᓂᒃ. 

